
32avla radunanza dals participants da la BCG:  
creschientscha, bainstar e stabilitad per il Grischun 
 
Cuira, ils 8 d'avrigl 2017 – 2’300 participantas e participants èn vegnids la sonda en la Halla da la 

citad da Cuira a la 32avla radunanza dals participants da la Banca Chantunala Grischuna (BCG). 

Purtaders da scrits da participaziun ed il chantun han pudì s'allegrar era quest onn d'ina 

dividenda da 38 francs resp. d'in pajament da var 95 milliuns francs. 

 
Mintg'onn van in terz da las participantas e dals participants a la radunanza dals participants da la Banca 
Chantunala Grischuna. Fin a 3000 giasts han uschia la pussaivladad da vesair lur banca ina giada da pli 
damanaivel. Per la BCG da l'autra vart è quai in'occasiun bainvegnida d'engraziar a sias clientas ed a ses clients 
sco er a ses investurs per la fidaivladad e l'attaschadadad da blers onns. 
 
Cussegliaziun, segirezza e divertiment 
L'organisaziun dal transfer gratuit dals giasts davent da lur domicil fin a la Halla da la citad da Cuira è 
cumplexa. La banca collavura per quest intent cun la Viafier retica, las Viafiers federalas, l'AutoDaPosta SA ed 
il Bus da la citad da Cuira AG. 60 gidantras e gidanters da la banca – da quai 16 emprendists – èn s'engaschads 
era quella giada. Profis da segirezza interns ed externs sco er in team da quatter medis han garantì ina saira 
senza incaps. 186 collavuraturs dal team da catering da Christoph Tobler han procurà per il bainstar culinaric 
dals giasts. Christoph Walter e ses orchester da marsch da 40 commembers – il pli grond orchester da quest 
gener en Svizra – han percunter persvadì il public cun ina show varianta d'ina fitg auta qualitad musicala. 
 
Preparar il terren strategic 
«Il 2016 ha la BCG preparà il terren strategicamain impurtant per l'avegnir», ha il president da banca Peter 
Fanconi cumenzà ses referat. La reorganisaziun da las participaziuns a la Banca Privata Bellerive SA ed a la 
Private Client Bank AG sco era l'acquist d'ina cumpart da 25 pertschient a l'Albin Kistler AG han tschentà il 
fundament per in'ulteriura diversificaziun dals retgavs. «Cun lantschar in agen fond d'aczias Svizra sco er in 
fond d'obligaziun en francs svizzers ed euros avain nus vinavant rinforzà il posiziunament e la percepziun da 
la BCG sco banca d'investiziuns», declera il president da banca. 

S'engaschar per il Grischun 
«Cun in gudogn da concern da 168,5 milliuns francs preschenta la banca in resultat stabil», ha accentuà il CEO 
Alois Vinzens. Il chantun ed ils participants profiteschan uschia sco l'onn passà d'in pajament da 95 milliuns 
francs resp. d'ina dividenda da 38 francs. «Plinavant ans engaschain nus socialmain per il Grischun e sia 
populaziun», suttastritga Alois Vinzens. Latiers tutgan tant la lavur voluntara da collavuraturs en projects 
socials sco er in mecenat generus, il sponsoring u la collecziun d'art contemporan grischun da la banca. La 
banca ha investì en quel sectur 3,2 milliuns francs l'onn da rapport. «Uschia generain nus creschientscha, 
bainstar e stabilitad per il Grischun e ses umans», concluda Alois Vinzens. 
 
 
 
Contact per las medias e per investurs: 
Banca Chantunala Grischuna, Medias & Investor Relations, chascha postala, 7001 Cuira 
Thomas Müller, thom.mueller@gkb.ch, telefon +41 81 256 83 11 
Plutarch Chiotopulos, plutarch.chiotopulos@gkb.ch, telefon +41 81 256 83 13 
 

La Banca Chantunala Grischuna sin:  
gkb.ch/medien  |  Twitter  |  Facebook  |  YouTube  |  Flickr  |  Xing 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, l’economia ed il maun 
public. La banca occupa 1’015 collavuraturas e collavuraturs (stadi dals 31-12-2016). En il chantun Grischun cun sias numerusas vals e pliras 
linguas, è l’interpresa represchentada cun 59 agenturas, la sedia principala sa chatta a Cuira. La Banca Chantunala Grischuna è participada a la 
Banca Privata Bellerive SA a Turitg ed a la Albin Kistler SA a Turitg. En il resultat annual preschenta ella cun ina summa da bilantscha da CHF 
23,9 milliardas in gudogn dal concern da CHF 168,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2017: 27 da fanadur 2017 

